
2022 - yil 7 - mart 82-13-193-Q/22 Shomanay rayonı hákimligi

Shomanay qánigelestirilgen mámleketlik toǵay xojalıģı jer
fondında órt qáwipsizliginiń aldın alıw hám olarǵa qarsı gúresiwdi kúsheyttiriw is-

ilajları haqqında

Ózbekstan Respublikası  “Toǵay haqqında”ǵı  Nızamı (Ózbekstan Respublikası  Nızam
hújjetleri tóplamı 2006-jıl 41-san)na, Ózbekstan Respublikası “Tábiyattı qorǵaw haqqında”ǵı
Nızamı  Ózbekstan  Respublikası  Nızam  hújjetleri  tóplamı  2004-jıl  25-san)na,  Ózbekstan
Respublikası  Ministrler  Kábinetinin  1999-jıl  11-noyabrdegi  506-sanlı  qararınıń  1-qosımsha
menen  tastıyıqlanǵan  “Respublika  toǵayların  qorǵaw  boyınsha  ayırım  normativ  hújjetlerdi
tastıyıqlaw  haqqında”ǵı  Qaǵıydasına  hám  Ózbekstan  Respublikası  “Jergilikli  hákimiyat
haqqında”ǵı  Nızamınıń  6-statyasına  tiykarlanıp,  Shomanay  rayonı  hákimi

SHESHIM   ETEDI:

1.  Shomanay  qánigelestirilgen  mámleketlik  toǵay  xojalıǵı  jer  fondında  2022-jıl  1-
marttan baslap 2022-jıl  31-dekabr sánesine shekem “Toǵay fondı jerlerinde órt  qáwipsizligi
máwsimi” dep belgilensin.

2. Shomanay qánigelestirilgen mámleketlik toǵay xojalıǵı jer fondında órt qáwipsizligin
támiyinlew  boyınsha  jumıslardı  qadaǵalap  barıw  komissiya  quramı  1-qosımshaǵa,  órt
qáwipsizligin  támiyinlew  boyınsha  is-ilajlar  2-qosımshaģa  muwapıq  tastıyıqlansın.

3. Órt qáwipsizligi máwsiminde yuridikalıq hám fizikalıq shaxslarǵa qoyılatuǵın talaplar
etip tómendegiler belgilensin:

- toǵay xojalıǵı jerleri shegarası hám de toǵay xojalıǵı uchastkalarında órt qáwipsizligi
waqtında otıń jaǵılmawı;

- toǵay xojalıǵı jerlerinde ań awlaw waqtında tez janıp ketetuǵın yaki tútep janatuǵın
materiallardan paydalanbaw;

- maylaw materialları, benzin, kerosin hám basqa tez alısıwshı zatlar sińdirilgen tazalaw
materialların uchastkalarda usı maqsetler ushın názerde tutılmaǵan orınlarda qaldırmaw;

-  toǵay  xojalıǵı  uchastkalarında  dvigatel  islep  turǵan  waqıtta  janılǵı  baklarına  janılǵı
quyılmawı,  dvigateldiń energiya sistemasına saz bolǵan mashinalardan paydalanbaw, janılǵı
quyılatuǵın mashinalar janında shegiw yamasa ashıq ottan paydalanbaw;

- toǵay uchastkalarında, otlaq jerlerde otlardı hám de qorǵanıw hám kóklemzarlastırıw

terekzarlarında,  hátteki tutasqan jer uchastkalarında ot jaqpaw;

Qalǵan orınlarda átirapı keminde 4 metr bolǵan keńliktegi maydanshalarda ot jaǵıwǵa
ruxsat etiledi hám paydalanıwdan keyin tezde puqtalıq penen óshiriliwin támiyinlesin.

4. Rayondaǵı mákeme, kárxana hám shólkemler:

toǵay uchastkası jerlerinde jumıslar islengende janılǵı hám maylaw materialların tiyisli
standarttaǵı jabıq ıdıslarda saqlawǵa, órt qáwipsizligi máwsiminde olar saqlanatuǵın orınlarda
ósimlik qatlamınan, terek qaldıqlarınan hám basqa tez janatuǵın materiallardan tazalawǵa hám
de keminde 1,4 metr keńlikte mádeniylestirilgen qorǵaw maydanı menen dógeregin orawǵa;

obyektler jaylasqan orınlarda yamasa mádeniy-ǵalabalıq hám basqa ilajlar ótkerilgende
aymaqta  Ózbekstan  Respublikası  Toǵay  xojalıǵı  mámleketlik  Komiteti  hám  Ishki  isler
Ministrligi  tárepinen tastıyıqlanatuǵın normalar  boyınsha toǵaylardaǵı  órtlerdi  óshiriw ushın
órtke qarsı ásbap-úskenelerge iye bolıwın;

kórsetip ótilgen órt óshiriw ásbap-úskenelerin paydalanıwǵa tolıq tayar halda saqlawdı;

órtlerdi  óshiriw  ushın  órtke  qarsı  ásbap-úskeneler  menen  támiyinlew   normaları
tastıyıqlanbaǵan kárxanalar,  mákeme hám shólkemler  hám de obyektler  jaylasqan orınlarda
dáslepki órt óshiriw ásbap-úskeneler (suw quyılǵan bochkalar, qum salınǵan qutılar, baltalar,
beller, sipse hám basqalar)ge iye bolıwın;

órt  qáwipsizligi  máwsiminde  óziniń  diziminde  yamasa  toǵayda  jumıslardı  orınlawshı
ayırım bólimlerde, sonday-aq toǵaylarda jaylasqan qorǵanlarda islewshi hám basqa puqaralardan
ibarat órtke qarsı kómekshi drujinalar dúziwdi támiyinlesin.

5.  Toǵay  xojalıǵı  uchastkasında  jumıs  orınlawshı  yamasa  obyektlerge  iye  bolǵan
kárxanalar,  mákeme hám shólkemler basshıları  órt  qáwipsizligi  máwsimi baslanıwı aldınan,
toǵay xojalıǵı jerlerinde mádeniy-ǵalabalıq hám basqa ilajlar órtkeriliwi ushın juwapker shaxslar
bolsa, toǵay uchastkalarına barıw aldınan órt qáwipsizligi qaǵıydalarına ámel etiw hám órtler
payda bolıwınıń aldın alıw haqqında, sonday-aq olardı óshiriw usılları haqqında xızmetkerlerge
yamasa mádeniy-ǵalabalıq hám basqa ilajlar qatnasıwshılarına ayrıqsha kitapqa qol qoydırǵan
halda qollanbalardıń beriliwin támiyinlesin.

6. Shomanay qánigelestirilgen mámleketlik toǵay xojalıǵı (direktorı Z.Qalmuratov) hám
rayonlıq  Ishki  isler  bólimi  baslıǵı  (P.Iskenderov)  tiyisli  APJ,  MPJ  basshıları  menen
birgelikte “Toǵay fondı jerlerinde órt qáwipsizligi máwsimi” haqqında xalıq arasında keń tùrde
úgit-násiyat jumısların alıp barsın.

7.  Shomanay  rayonı  xabarshısı  (U.Nasirov)na,  “Shomanay  nurı”  gazetası  redaktorı
(M.Baydullaeva)na  toǵay fondı  jerlerinde órt  qáwipsizligi  máwsimi” haqqında ǵalaba xabar
qurallarında sáwlelendirip barıw usınıs etilsin.

8.  Usı  sheshimniń  orınlanıwın  qadaǵalaw  rayon  hákiminiń  awıl  hám  suw  xojalıǵı
máseleleri boyınsha orınbasarı M.Temirxanov juwapkershiligine jùklensin.

Hákim B.Yangibaev

Shomanay tuman hokimining
2022 yil 7 martdagi

82-13-193-Q/22-son qaroriga
1-ilova

Rayondaǵı toǵaylardı sanitariyalıq tazalaw, órttiń aldın alıw jumısların alıp barıw hám de
islengen jumıslardı qadaǵalap barıw boyınsha isshi topar

QURAMÍ

Topar baslıģı

1   M.Temirxanov - Rayon hákiminiń orınbasarı, topar baslıģı

Topar baslıǵı orınbasarı

2   N.Mırzabaev -   Rayonlıq awıl xojalıǵı bólimi baslıģı

Aģzaları

3   Z.Qalmuratov -   Toǵay xojalıǵı direktorı

4   X.Qozıbaev - Ekologiya hám qorshaǵan ortalıqtı qorǵaw Komiteti
Shomanay rayonı inspekciyası baslıǵı

5   A.Atamuratov -   Rayonlıq AJB baslıǵı

6   M.Jiemuratov -   Rayonlıq irrigaciya bólimi baslıǵı w.w.a

7   A.Qaipov -   Shomanay rayonlıq jollardan paydalanıw unitar kárxanası
  direktorı

8   P.Kurbanov -   Rayonlıq suw tarmaqları mákemesi baslıǵı

9   S.Mnyajov -   Rayonlıq abadanlastırıw bólimi baslıǵı

Shomanay tuman hokimining
2022 yil 7 martdagi

82-13-193-Q/22-son qaroriga
2-ilova

Shomanay rayonı aymaǵında Ózbekstan Respublikasınıń  toǵay  haqqında nızamınıń, haywanatlar hám ósimlikler dúnyasın qorǵaw
hám onnan paydalanıw haqqındaǵı nızamlarınıń talapların orınlanıwın qadaǵalaw, sonıń menen bir qatar huqıq buzıwshılıq

jaǵdaylarınıń aldın alıw maqsetinde Shomanay qánigelestirilgen mámleketlik toǵay xojalıǵınıń Shomanay rayonı hákimiyatı, Ishki
isler bólimi, ayrıqsha jaǵdaylar bólimi menen birgelikte 2022-jılda alıp barılatuǵın is-ilajlardıń

IS JOBASÍ

№ Ótkeriletuǵın ilajlar Mùddeti Juwapkerli  mákemeler Eskertiw

1 Ózbekstan Respublikası toǵay haqqında nızamı, Ózbekstan Respublikası Ministrler Kabinetiniń
1999-jıl 22-noyabr sánesindegi 506-sanlı qarar talapların orınlaw ushın Shomanay rayonı
aymaǵındaǵı toǵaylardı órtten saqlaw qaǵıydaların orınlawdı qadaǵalaw.  

2022-jıl
dawamında

Shomanay rayonı hákimiyatı, Ishki
isler bólimi, ayrıqsha jaǵdaylar
bólimi, APJ-lar, toǵay xojalıǵı.

 

2 Shomanay rayonı aymaǵındaǵı toǵayzarlıqlardan hám de basqada orınlardan ósimlik dúnyası
obyektlerin (seksewil, toranǵıl, boyan ósimligi tamırı h.t.b.) nızamsız tùrde tayarlaw, qoparıp
alıw jaǵdaylarınıń aldın alıw boyınsha birgelikte reydler ótkeriw.

2022-jıl
dawamında

Shomanay rayonı hákimiyatı, Ishki
isler bólimi, APJ-ları, toǵay xojalıǵı.

 

3 Shomanay rayonı aymaǵında balıqlardıń uwıldırıq shashıw máwsimine baylanıslı balıq awlaw
qadaǵan etilgen máwsimde kóllerde hám basqada orınlarda  nızamsız túrde balıq awlaw
jaǵdaylarınıń aldın alıw boyınsha  ishki isler xızmetkerleri menen birgelikte reydler ótkeriw.

may-iyun Ishki isler bólimi, toǵay xojalıǵı.
 

4  Shomanay rayonı aymaǵında gúzgi ańshılıq máwsiminde sportivlik-háwesker ańshılar tárepinen
ań awlaw qaǵıydalarınıń orınlanıw barısın qadaǵalaw.

Ańshılıq
máwsiminde Ishki isler bólimi, toǵay xojalıǵı.  

5 Belgilengen qaǵıydalardı buzǵan tùrde awlanǵan, uslanǵan jabayı ańlardı, balıqlardı, sonıń
menen qatar, tayarlanǵan ósimlikler dúnyası obyektlerin (boyan ósimligi tamırı, torańǵıl,
seksewil h.t.b.) nızamsız túrde tasıw jaǵdayların aldın alıw boyınsha ishki isler bólimi
xızmetkerleri menen birgelikte magistral jollarǵa ornatılǵan jol háreketi qáwipsizligin qadaǵalaw
postlarında avtotransport quralların belgilengen tartipte kózden ótkeriw.

Kelisilgen
múddetlerde Ishki isler bólimi, toǵay xojalıǵı.

 

    6 Ózbekstan Respublikası Ministrler Kabinetiniń 2015-jıl 30-sentyabr sánesindegi 278-sanlı qararı
tiykarında Shomanay rayonı aymaǵında toǵay qorınıń jaylaw jerlerinde puqaralardıń malların
baǵıwdı qadaǵalaw

2022-jıl
dawamında

Shomanay rayonı hákimiyatı ishki
isler bólimi,APJ-lar, toǵay xojalıǵı.

 


